TAJUK KHUTBAH JUMAAT

Siri: 31/2022

TAULADAN KEPERIBADIAN
MUHAJIRIN DAN ANSAR

7 Muharram 1444 H
Bersamaan

5 Ogos 2022

DIKELUARKAN OLEH:

JABATAN HAL EHWAL AGAMA
TERENGGANU

PERINGATAN:
Adalah diingatkan bahawa sebarang penambahan dan pemindaan
terhadap isi kandungan teks khutbah yang telah disediakan oleh
Jabatan Hal Ehwal Agama Terengganu adalah DILARANG.

Khatib yang bertugas hendaklah menyemak kembali RUKUN, AYAT AL-
QURAN dan helaian muka surat yang diterima. Pastikan teks dibaca
terlebih dahulu sebelum menyampaikan khutbah.

Sidang jumaat yang dirahmati sekalian,

Bertagwalah kepada Allah SWT dalam segala apa yang diperintahkannya

dan jauhilah dari segala apa yang dicegahkannya.

Dari mimbar yang mulia ini, marilah kita mengambil iktibar dari khutbah

bertajuk:

Tauladan Keperibadian Muhajirin dan Ansar

Sidang Jumaat yang dikasihi,

Dari peristiwa hijrah, lahirnya kaum Muhajirin dan Ansar yang membantu
kejayaan Baginda SAW dalam perjalanan bersejarah ini. Mereka adalah

terbaik dari kalangan umat Muhammad SAW.

Golongan Muhajirin ialah mereka yang berhijrah bersama Rasulullah SAW
daripada Mekah ke Madinah. Mereka ini sanggup meninggalkan tanah
kelahiran, harta benda dan sanak saudara semata-mata untuk mencari
redha Allah SWT.

Allah SWT memuji kaum muhajirin dalam Surah al Hasyr ayat 8 :

Maksudnya : (Pemberian itu hendaklah diuntukkan) kepada orang-orang
fakir yang berhijrah, yang telah diusir keluar dari halamannya dan harta
bendanya (kerana berpegang teguh kepada ajaran Islam), untuk mencari
limpah kurnia dari Allah SWT dan keredaan Nya, serta menolong (agama)

Allah dan Rasul Nya, mereka itulah orang-orang yang benar (imannya dan

amalnya).

Sementara Ansar pula ialah penduduk Madinah yang beriman, yang
menyambut baik kedatangan Nabi SAW dan para muhajirin dengan segala

kemurahan hati dan mengorbankan segala perasaan kedekut serta sanggup
berkongsi harta benda dan seluruh kehidupan.

Allah SWT memperkenalkan siapakah Ansar dalam surah al-Hasyr, ayat 9:

Maksudnya: "Dan orang-orang (Ansar) yang mendiami negeri (Madinah)
serta beriman sebelum mereka, mengasihi orang-orang yang berhijrah ke

negeri mereka, dan tidak ada pula dalam hati mereka perasaan

berhajatkan apa yang telah diberi kepada orang-orang yang berhijrah itu;

Dan mereka juga mengutamakan orang-orang yang berhijrah itu lebih
daripada diri mereka sendiri, sekalipun mereka dalam keadaan kekurangan
dan amat berhajat. Dan (ingatlah), sesiapa yang menjaga serta
memelihara dirinya daripada dipengaruhi oleh tabiat bakhilnya, maka

merekalah orang-orang yang berjaya."

Kaum muslimin yang mulia.

Keperibadian termulia pada Muhajirin dan Ansar untuk dijadikan tauladan

umat ialah:
Pertama: Kejujuran dan keikhlasan.

Al-Quran mengiktiraf para Muhajirin dan Ansar sebagai golongan jujur iaitu
mereka yang membuktikan kata-kata mereka dengan tindakan dan
perlaksanaan. Mereka dinobatkan sebagai penghulu golongan ikhlas lagi
jujur. Imam Qatadah, seorang ahli tafsir menyebut: Mereka adalah muhajirin
yang sanggup meninggalkan tanahair dan harta benda serta kaum keluarga.
Mereka keluar hanya lantaran cinta dan kasihkan Allah dan Rasullullah
SAW. Mereka mengutamakan Islam walaupun terpaksa merempuh segala
jenis jerih kepayahan sehingga ada disebutkan bahawa seseorang terpaksa
mengikat batu di perut kerana kelaparan. Ada pula yang tidur dalam pasir

yang digali kerana tiada selimut kerana kesejukan.

Kedua: Memberi pertolongan penuh kepada Rasulullah SAW

Kaum Muhajirin dan Ansar adalah orang yang paling memahami bahawa
Rasulullah SAW adalah manusia pertama di dalam hidup yang mesti
didahulukan dengan kesetiaan, keimanan dan kasih sayang.Firman Allah

dalam Surah al-Ahzab ayat 6.



Maksudnya: “Nabi SAW itu lebih patut untuk didahulukan oleh kaum

mukminin lebih dari diri mereka sendiri.”

Justeru para muhajirin sangat memahami bahawa membantu Nabi SAW

dalam semua situasi adalah kewajipan utama yang mesti ditunaikan.

Ketiga : Sabar dan kuat bertawakkal.

Terdapat banyak ayat al-Quran yang menceritakan tentang kesabaran
Muhajirin dan Ansar serta tawakkal mereka. Dalam Surah An-Nahl ayat 41-
42, Allah SWT berfirman:

Maksudnya: “Dan orang-orang yang berhijrah kerana Allah, sesudah
mereka dianiaya (ditindas oleh musuh-musuh Islam), Kami akan
menempatkan mereka di dunia ini pada tempatnya yang baik; dan
sesungguhnya pahala (amal mereka yang baik itu) lebih besar di akhirat
kelak, kalaulah mereka mengetahui.Mereka itu ialah) orang-orang yang

bersabar (menanggung kezaliman) dan berserah diri kepada Tuhannya.”
Keempat : Jihad dan pengorbanan.

Allah swt menyebut perihal jihad dan jasa pengorbanan muhajirin dalam
Surah Al-Taubah, ayat 20 :

Maksudnya: “(Sesungguhnya) orang-orang yang beriman dan berhijrah
serta berjihad pada jalan Allah dengan harta benda dan jiwa mereka
adalah lebih besar dan tinggi darjatnya di sisi Allah (daripada orang-orang
yang hanya memberi minum orang-orang Haji dan orang yang
memakmurkan masjid sahaja); dan mereka itulah orang-orang yang

berjaya”.

Menurut Ibn ‘Asyur : “Ayat ini menjadi bukti bahawa terdapat tiga serangkai
amalan besar Islam iaitu iman, hijrah dan jihad dengan nyawa dan harta
yang melayakkan seseorang mendapat kejayaan sebenar iaitu habuan

syurga.”

Marilah kita sebagai generasi terkemudian ini menjadi pengikut terbaik
kepada generasi Muhajirin dan Ansar. Tiada pedoman sebaik pedoman
yang ditinggalkan mereka. Tiada tauladan sebaik tauladan dan cara hidup
pilihan mereka. Semoga kita meraih kejayaan yang telah diraih mereka dan

terhimpun bersama golongan mereka di dalam nikmat abadi.

Maksudnya:Dan orang-orang yang terdahulu — yang mula-mula (berhijrah
dan memberi bantuan) dari orang-orang “Muhajirin” dan “Ansar”, dan
orang-orang yang menurut (jejak langkah) mereka dengan kebaikan (iman
dan taat), Allah reda akan mereka dan mereka pula reda akan Dia, serta la
menyediakan untuk mereka Syurga-syurga yang mengalir di bawahnya
beberapa sungai, mereka kekal di dalamnya selama-lamanya; itulah

kemenangan yang besar.”

(Surah al-Taubah: 100)

Marilah juga kita memperbanyakkan ucapan selawat dan salam
kepada Rasulullah SAW sebagaimana firman Allah dalam surah
al-Ahzab ayat 56:

Ya Allah, kurniakan kami agar cintakan keimanan. Jadikanlah ia
perhiasan hati kami. Pahatkanlah dalam diri kami, rasa benci

kepada kekufuran, kefasikan, dan kemaksiatan. Masukkanlah

kami ke dalam golongan orang yang mendapat petunjuk.
Tunjukkanlah kami kebenaran itu sebagai kebenaran, dan
kurniakan kami dapat mengikutinya. Dan tunjukkanlah kami
kebatilan itu sebagai kebatilan, dan kurniakan kami untuk
menjauhinya. Janganlah Engkau jadikan kami terkeliru,
menyebabkan kami menyimpang dari kebenaran. Jadikanlah kami

terus kekal istigamah atas kebenaran.

Ya Allah, pertautkanlah hati-hati kami. Baikilah hubungan sesama

kami. Tunjuklah kami jalan-jalan keselamatan dan kesejahteraan.

\\

S Qe B85 Bs 5T G s s S & Wl G,

/

s g0y AT g us bu Je i oy

g‘ij\ &.J) J-:);"j
14 Sie

;:, woms J& 053515 2330 qalarlt @) 13385

oﬁ SR (;"wﬁw‘j . /‘&‘ 3?563
A 385 S ) 15458

10



